
 Ա Վ Ա Գ Ա Ն ՈՒ     Հ Ե Ր Թ Ա Կ Ա Ն    Չ Ո Ր Ր Ո Ր Դ     Ն Ս Տ Ա Շ Ր Ջ Ա Ն Ի                                          Ա Ռ Ա Ջ Ի Ն      Ն Ի Ս Տ Ի

ՆԻՍՏԸ  ԱՐՁԱՆԱԳՐՈՒՄ Է	Գյումրու համայնքապետարանի աշխատակազմի քարտուղար  Ռոբերտ Ասատրյանը:  

ՆԻՍՏԻՆ ՄԱՍՆԱԿՑՈՒՄ ԵՆ Գյումրի համայնքի ավագանու թվով 33 (երեսուներեք) անդամներ՝
Ս.Բալասանյան, Ա.Ադամյանը, Հ.Կարապետյանը, Լ.Խաչատրյանը, Է.Մկրտչյանը, Տ.Հովհաննիսյանը, Մ.Սահակյանը, Լ.Սանոյանը, Ա.Գրիգորյանը, Վ.Եդիգարյանը, Վ.Հունանյանը, Գ.Սարգսյանը, Կ.Միքայելյանը, Տ.Փանոսյանը, Գ.Գրիգորյանը, Կ.Թաթարյանը, Ա.Տոնոյանը, Ա.Բադեյանը, Ս.Աստոյանը, Ա.Խաչատրյանը, Գ.Մաթևոսյանը, Ա.Աղանյանը, Ռ.Սարգսյանը, Ա.Մխիթարյանը, Ա.Ղարաղազարյանը, Ս.Մարտիրոսյանը, Հ.Եղիազարյանը, Ա.Առաքելյանը, Հ.Պողոսյանը, Լ.Բարսեղյանը, Ք.Մկրտչյանը, Ա.Գրիգորյանը, Ա.Վարդանյանը, որոնց գրանցման արդյունքների վերաբերյալ հայտարարությամբ հանդես եկավ Գյումրու համայնքապետարանի աշխատակազմի քարտուղար Ռ.Ասատրյանը:   
  
Նիստին հրավիրված են և մասնակցում են` համայնքապետարանի աշխատակազմի բաժինների պետերը, ինչպես նաև ԶԼՄ-ների և ՀԿ-ների ներկայացուցիչներ:

ԼՍԵՑԻՆ. 
1. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ   ԱՎԱԳԱՆՈՒ  2018 ԹՎԱԿԱՆԻ ՓԵՏՐՎԱՐԻ 19-Ի  ՀԵՐԹԱԿԱՆ ՉՈՐՐՈՐԴ ՆՍՏԱՇՐՋԱՆԻ ԱՌԱՋԻՆ ՆԻՍՏԻ ՕՐԱԿԱՐԳԸ  ՀԱՍՏԱՏԵԼՈՒ ՄԱՍԻՆ
 (Զեկուցող՝ Ս.ԲԱԼԱՍԱՆՅԱՆ)
ՔՎԵԱՐԿՈՒԹՅՈՒՆ  
կողմ – 29         
 դեմ –  0       
ձեռնպահ – 0
Քվեարկությանը չեն մասնակցել «Գալա» խմբակցության անդամները:

ՈՐՈՇԵՑԻՆ.
	
        Հաստատել Գյումրի  համայնքի ավագանու 2018 թվականի  փետրվարի 19-ի հերթական չորրորդ նստաշրջանի  առաջին նիստի  օրակարգը՝  համաձայն հավելվածի:

Որոշումն ընդունվեց

ԼՍԵՑԻՆ.

2. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ   ԱՎԱԳԱՆՈՒ ԺԱՄԱՆԱԿԱՎՈՐ ՀԱՇՎԻՉ ՀԱՆՁՆԱԺՈՂՈՎ ՍՏԵՂԾԵԼՈՒ ԵՎ ՆՐԱ ԿԱԶՄԸ ՀԱՍՏԱՏԵԼՈՒ ՄԱՍԻՆ
(Զեկուցող՝ Ռ. ԱՍԱՏՐՅԱՆ)
ՔՎԵԱՐԿՈՒԹՅՈՒՆ  
կողմ – 33
դեմ –  0     
ձեռնպահ – 0  
ՈՐՈՇԵՑԻՆ.
1. Ստեղծել Ավագանու երեք անդամից բաղկացած ժամանակավոր հաշվիչ հանձնաժողով (այսուհետ՝ Հանձնաժողով):  
1. Հաստատել Հանձնաժողովի հետևյալ կազմը՝
1. Կարինե Ռազմիկի Թաթարյան,
1. Արմենուհի Մկրտչի Մխիթարյան,
1. Հասմիկ Լևոնի Եղիազարյան:
1. Սահմանել, որ՝
Հանձնաժողովն իր լիազորությունները պահպանում է մինչև Ավագանու հաջորդ հերթական նստաշրջանի Հանձնաժողովի ձևավորումը:
Որոշումն ընդունվեց

ԼՍԵՑԻՆ.
3. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ ԱՎԱԳԱՆՈՒ 2017 ԹՎԱԿԱՆԻ ԴԵԿՏԵՄԲԵՐԻ 21-Ի N 153–Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ, ԳՅՈՒՄՐԻ ՀԱՄԱՅՆՔԻ 2018 ԹՎԱԿԱՆԻ ԲՅՈՒՋԵԻ ՎԱՐՉԱԿԱՆ ՄԱՍԻ ՊԱՀՈՒՍՏԱՅԻՆ ՖՈՆԴԻՑ 15.101.500 (ՏԱՍՆՀԻՆԳ ՄԻԼԻՈՆ ՀԱՐՅՈՒՐ ՄԵԿ ՀԱԶԱՐ ՀԻՆԳ ՀԱՐՅՈՒՐ) ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴՐԱՄԸ ՖՈՆԴԱՅԻՆ ՄԱՍ  ՈՒՂՂԵԼՈՒ ԵՎ ՕԳՏԱԳՈՐԾԵԼՈՒ ՄԱՍԻՆ
(Զեկուցող՝ Լ.ՋԻԼԱՎՅԱՆ)
ՔՎԵԱՐԿՈՒԹՅՈՒՆ  
կողմ – 33
դեմ –  0     
ձեռնպահ – 0 
ՈՐՈՇԵՑԻՆ.

1. Գյումրի համայնքի ավագանու 2017 թվականի դեկտեմբերի 21-ի «Հայաստանի Հանրապետության Շիրակի մարզի Գյումրի համայնքի 2017 թվականի բյուջեն հաստատելու մասին» N 153-Ն որոշման (այսուհետ` որոշում) մեջ կատարել հետևյալ փոփոխությունները.  
1) որոշման  1–ին կետի 1-ին ենթակետի «3 357 033  700  (երեք միլիարդ երեք հարյուր հիսունյոթ  միլիոն  երեսուներեք հազար յոթ հարյուր)» թիվը և բառերը փոխարինել «3 385 817 800 (երեք միլիարդ երեք հարյուր ութսունհինգ միլիոն ութ հարյուր տասնյոթ  հազար ութ հարյուր)» թվով և բառերով, 
2) որոշման  1-ին կետի 2-րդ ենթակետի «3 357 033  700  (երեք միլիարդ երեք հարյուր հիսունյոթ  միլիոն  երեսուներեք հազար յոթ հարյուր)» թիվը և բառերը փոխարինել  «3 510 565 800  (երեք միլիարդ հինգ հարյուր տաս  միլիոն հինգ  հարյուր վաթսունհինգ  հազար ութ հարյուր)» թվով և բառերով: 
2. Բյուջեի հավելվածի  1-ին, 2-րդ, 3-րդ, 6-րդ հատվածները  շարադրել նոր խմբագրությամբ՝ համապատասխանաբար NN 1,2,3,4 հավելվածների:                                                                    
3. Լրացնել բյուջեի  4-րդ, 5-րդ հատվածները` համաձայն  5 և 6 հավելվածների.                                                                                                  
1) բյուջեի տարեսկզբի ազատ մնացորդը ` 124 747 900 (մեկ հարյուր քսանչորս միլիոն յոթ հարյուր քառասունյոթ հազար ինը հարյուր) Հայաստանի Հանրապետության  դրամ, այդ թվում` վարչական մասի մնացորդը`  103 712 700 (մեկ հարյուր երեք միլիոն յոթ հարյուր  տասներկու հազար յոթ հարյուր) Հայաստանի Հանրապետության դրամ, ֆոնդային մասի մնացորդը`  21 035 200 (քսանմեկ միլիոն երեսունհինգ հազար երկու հարյուր) Հայաստանի Հանրապետության դրամ,
2) համայնքի բյուջեի վարչական մասի տարեսկզբի ազատ մնացորդից  32 969 900 (երեսուներկու միլիոն ինը հարյուր վաթսունինը հազար ինը հարյուր) Հայաստանի Հանրապետության դրամն ուղղել 2017 թվականի բյուջեով ֆինանսավորման ենթակա, սակայն չֆինանսավորված ելքերին՝ առկա պարտավորությունների կատարմանը,
3) համայնքի բյուջեի  տարեսկզբի ազատ մնացորդից  91 778 000 (իննսունմեկ միլիոն յոթ հարյուր յոթանասունութ հազար) Հայաստանի Հանրապետության դրամն ուղղել համայնքի բյուջեի ֆոնդային մաս: 
4. Գյումրի համայնքի 2018 թվականի բյուջեի վարչական մասի պահուստային ֆոնդի առաջին եռամսյակի նախատեսված 15 101 500 (տասնհինգ միլիոն  հարյուր  մեկ հազար  հինգ հարյուր) Հայաստանի  Հանրապետության դրամն ուղղել բյուջեի ֆոնդային մաս: 
5. Հանձնարարել Գյումրու համայնքապետարանի աշխատակազմի ֆինանսատնտեսագիտական բաժնի պետին՝ կատարել համապատասխան փոփոխությունները՝ օրենքով սահմանված կարգով:
Որոշումն ընդունվեց  

ԼՍԵՑԻՆ.

4.  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ  «ՄԱՆԿԱՊԱՏԱՆԵԿԱՆ ԱՐՎԵՍՏԻ ՊԱԼԱՏ» ՀԱՄԱՅՆՔԱՅԻՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ ՀԱՇՎԵԿՇՌՈՒՄ ԱՌԿԱ ԼՐԻՎ ՄԱՇՎԱԾ (ՕԳՏԱԳՈՐԾՄԱՆ ՀԱՄԱՐ ՈՉ ՊԻՏԱՆԻ) ԳՈՒՅՔԻ ԴՈՒՐՍԳՐՈՒՄԸ ԹՈՒՅԼԱՏՐԵԼՈՒ ՄԱՍԻՆ
(Զեկուցող՝ Լ.ՋԻԼԱՎՅԱՆ)
ՔՎԵԱՐԿՈՒԹՅՈՒՆ  
կողմ – 33         
 դեմ –  0         
ձեռնպահ – 0 

ՈՐՈՇԵՑԻՆ.
	
1.Թույլատրել կազմակերպության գույքի դուրսգրումը: 
2.Գույքի դուրսգրման գործընթացի կազմակերպումը և դրա հետ կապված անհրաժեշտ փաստաթղթերի ձևակերպումը վերապահել սույն որոշումն ուժի մեջ մտնելուց հետո եռօրյա ժամկետում համայնքի ղեկավարի ընդունած իրավական ակտով ստեղծվելիք հանձնաժողովին:                          
3.Դուրսգրված գույքի կամ նրա առանձին հանգույցների, նյութերի, դետալների և մասերի օրենքով սահմանված կարգով հնարավոր վաճառքից ստացված միջոցների բաշխումը (ծախսման ուղղությունները) վերապահել համայնքի ղեկավարին:     
 4.Սույն որոշումն ուժի մեջ է մտնում ընդունմանը հաջորդող օրվանից:

Որոշումն ընդունվեց

ԼՍԵՑԻՆ.

5. ՍՈՑԻԱԼԱՊԵՍ ԱՆԱՊԱՀՈՎ ԹՎՈՎ 150 (ՄԵԿ ՀԱՐՅՈՒՐ  ՀԻՍՈՒՆ) ԱՆՁԱՆՑ  ԴՐԱՄԱԿԱՆ ՕԳՆՈՒԹՅՈՒՆ ՀԱՏԿԱՑՆԵԼՈՒ ՄԱՍԻՆ
 (Զեկուցող՝ Լ. ՋԻԼԱՎՅԱՆ)
ՔՎԵԱՐԿՈՒԹՅՈՒՆ  
կողմ – 33         
 դեմ –  0         
ձեռնպահ – 0

ՈՐՈՇԵՑԻՆ.
	
1. Թվով 150 (մեկ հարյուր հիսուն) անձանց կանխիկ հատկացնել 1 500.000 (մեկ միլիոն  հինգ հարյուր      հազար)  Հայաստանի Հանրապետության դրամ` համաձայն հավելվածի:
 2. Հանձնարարել Գյումրու համայնքապետարանի աշխատակազմի ֆինանսատնտեսագիտական բաժնի պետին՝ սույն որոշման 1-ին կետում նշված գումարի հատկացումը կատարել Գյումրի համայնքի 2018 թվականի բյուջեի 10/7/1 գործառական դասակարգման (4729) «Այլ նպաստներ բյուջեից»  տնտեսագիտական դասակարգման հոդվածից` օրենքով սահմանված կարգով:
Որոշումն ընդունվեց

ԼՍԵՑԻՆ.

6. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ  ԳՅՈՒՄՐՈՒ ՀԱՄԱՅՆՔԱՊԵՏԱՐԱՆԻ ԿՈՂՄԻՑ ԿԱՆԱՆՑ ՄԻՋԱԶԳԱՅԻՆ  ՕՐՎԱ ԿԱՊԱԿՑՈՒԹՅԱՄԲ ԻՐԱԿԱՆԱՑՎԵԼԻՔ ՄԻՋՈՑԱՌՈՒՄՆԵՐԻ ԿԱԶՄԱԿԵՐՊՄԱՆ  ԵՎ ԱՆՑԿԱՑՄԱՆ  ՀԱՄԱՐ ԴՐԱՄԱԿԱՆ ՄԻՋՈՑՆԵՐ ՀԱՏԿԱՑՆԵԼՈՒ ՄԱՍԻՆ
(Զեկուցող՝ Լ. ՋԻԼԱՎՅԱՆ)
ՔՎԵԱՐԿՈՒԹՅՈՒՆ  
կողմ – 32         
 դեմ –  0         
ձեռնպահ – 0    
Քվեարկությանը չի մասնակցել «Գալա» խմբակցության անդամ Քրիստինա Մկրտչյանը:  

ՈՐՈՇԵՑԻՆ.

1. Հայաստանի Հանրապետության Շիրակի մարզի Գյումրու համայնքապետարանի կողմից իրականացվելիք կանանց միջազգային օրվա կապակցությամբ միջոցառումների կազմակերպման և անցկացման համար   հատկացնել 3 000 000  (երեք  միլիոն)  Հայաստանի Հանրապետության դրամ՝ համաձայն հավելվածի: 
2.Հանձնարարել Գյումրու համայնքապետարանի աշխատակազմի ֆինանսատնտեսագիտական բաժնի պետին՝ սույն որոշման 1-ին կետում նշված գումարի հատկացումը կատարել Գյումրի համայնքի 2018 թվականի բյուջեի 8/6/1 գործառական դասակարգման (4861) «Այլ ծախսեր» տնտեսագիտական դասակարգման հոդվածից` օրենքով սահմանված կարգով:	

Որոշումն ընդունվեց
ԼՍԵՑԻՆ.

7. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ ՍԵՓԱԿԱՆՈՒԹՅՈՒՆԸ  ՀԱՆԴԻՍԱՑՈՂ ՀՈՂԱՄԱՍԵՐՆ ԱՃՈՒՐԴՈՎ ՕՏԱՐԵԼՈՒ ԵՎ ԱՃՈՒՐԴԻ ՄԵԿՆԱՐԿԱՅԻՆ ԳՆԵՐ ՈՒ ՊԱՅՄԱՆՆԵՐ  ՀԱՍՏԱՏԵԼՈՒ ՄԱՍԻՆ
(Զեկուցող՝ Հ.ԳԱՍՊԱՐՅԱՆ)
ՔՎԵԱՐԿՈՒԹՅՈՒՆ  
կողմ – 33         
 դեմ –  0         
ձեռնպահ – 0

ՈՐՈՇԵՑԻՆ.
1. Գյումրի  համայնքի սեփականությունը հանդիսացող, կառուցապատման նպատակով առանձնացված հողամասերն օտարել աճուրդով և հաստատել  աճուրդի  մեկնարկային գներն ու պայմանները՝ համաձայն հավելվածի: 
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:

Որոշումն ընդունվեց
 
ԼՍԵՑԻՆ.
8. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՔԱՂԱՔԻ ՏԻԳՐԱՆ ՄԵԾԻ ՓՈՂՈՑԻ N 38/7 ՀԱՍՑԵԻ ԻՆՔՆԱԿԱՄ ԿԱՌՈՒՑՎԱԾ ԲՆԱԿԵԼԻ ՏՈՒՆԸ ԵՎ ԴՐԱ ՊԱՀՊԱՆՄԱՆ ՈՒ ՍՊԱՍԱՐԿՄԱՆ ՀԱՄԱՐ ԶԲԱՂԵՑՐԱԾ ՀՈՂԱՄԱՍԸ ՎԱՐՁԱԿԱԼՈՒԹՅԱՆ ՏՐԱՄԱԴՐԵԼՈՒ ԵՎ ՎԱՐՁԱՎՃԱՐԻ ՉԱՓ ՍԱՀՄԱՆԵԼՈՒ ՄԱՍԻՆ
(Զեկուցող՝ Հ.ԳԱՍՊԱՐՅԱՆ)
ՔՎԵԱՐԿՈՒԹՅՈՒՆ  
կողմ – 33         
 դեմ –  0         
ձեռնպահ – 0 

ՈՐՈՇԵՑԻՆ.

1. Հայաստանի Հանրապետության Շիրակի մարզի Գյումրի քաղաքի Տիգրան Մեծի փողոցի N 38/7 հասցեում ինքնակամ կառուցված 5.41 (հինգ ամբողջ քառասունմեկ հարյուրերորդական) քառակուսի մետր արտաքին (4.02 (չորս ամբողջ երկու հարյուրերորդական) քառակուսի մետր ներքին) մակերեսով բնակելի տունը և դրա պահպանման ու սպասարկման համար զբաղեցրած 5.41 (հինգ ամբողջ քառասունմեկ հարյուրերորդական) քառակուսի մետր մակերեսով հողամասը 10 (տասը) տարի ժամկետով վարձակալության տրամադրել տվյալ շինությունը կառուցած քաղաքացի Ռուզաննա Խաչիկի Հովհաննիսյանին:
1. Սույն որոշման 1-ին կետում նշված բնակելի տան և հողամասի վարձակալության վարձավճարի չափ սահմանել` տարեկան 12000 (տասներկու հազար) Հայաստանի Հանրապետության դրամ:
Որոշումն ընդունվեց


ԼՍԵՑԻՆ.

9. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ ԿԱՐԻՔՆԵՐԻ ՀԱՄԱՐ ՈՒՂՂԱԿԻ ՎԱՃԱՌՔԻ ՄԻՋՈՑՈՎ ԳՈՒՅՔ ՁԵՌՔ ԲԵՐԵԼՈՒ ԵՎ ԱՅԴ ՆՊԱՏԱԿԻ ՀԱՄԱՐ ԴՐԱՄԱԿԱՆ ՄԻՋՈՑՆԵՐ ՀԱՏԿԱՑՆԵԼՈՒ ՄԱՍԻՆ

(Զեկուցող ՝ Հ.ԳԱՍՊԱՐՅԱՆ)
ՔՎԵԱՐԿՈՒԹՅՈՒՆ  
կողմ – 33         
 դեմ –  0         
ձեռնպահ – 0 

ՈՐՈՇԵՑԻՆ.
1. Թույլատրել Գյումրի համայնքի կարիքների համար օգտագործելու նպատակով ուղղակի վաճառքի միջոցով ձեռք բերել «Էլեկտրոն» փակ բաժնետիրական ընկերության «Գյումրի էլեկտրոն» դուստր ձեռնարկությանը սեփականության իրավունքով պատկանող Գյումրի քաղաքի Գործարանային փողոց N 2/6 հասցեում գտնվող բնակելի շենքը՝ 4650,54 (չորս հազար վեց հարյուր հիսուն ամբողջ հիսունչորս հարյուրերորդական) քառակուսի մետր մակերեսով, հարթակը՝ 7,53 (յոթ ամբողջ հիսուներեք հարյուրերորդական) քառակուսի մետր մակերեսով և հողամասը՝ 1432,0 (մեկ հազար չորս հարյուր երեսուներկու) քառակուսի մետր մակերեսով (անշարժ գույքի նկատմամբ  իրավունքների պետական գրանցման  վկայական  N 04122017-08-0017):
1. Սույն որոշման 1-ին կետում նշված անշարժ գույքի ձեռք բերման համար Գյումրի համայնքի բյուջեից հատկացնել 15 807 000 (տասնհինգ միլիոն ութ հարյուր յոթ հազար) Հայաստանի Հանրապետության դրամ:
1. Հանձնարարել Գյումրու համայնքապետարանի աշխատակազմի ֆինանսատնտեսագիտական բաժնի պետին՝ սույն որոշման 2-րդ կետում նշված գումարի հատկացումը կատարել Գյումրի համայնքի 2018 թվականի բյուջեի 1/1/1 գործառական դասակարգման (5111) «Շենք-շինությունների ձեռքբերում» տնտեսագիտական դասակարգման հոդվածից:
1. Անշարժ գույքի ուղղակի վաճառքի պայմանագրի նոտարական վավերացումն ու պայմանագրից ծագող իրավունքների պետական գրանցումն իրականացնել օրենքով սահմանված կարգով: 
Որոշումն ընդունվեց 

ԼՍԵՑԻՆ.

10. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ՖՈՐԱԼԲԵՐԳԻ ՓՈՂՈՑ N 2 ՀԱՍՑԵԻ  ՀՈՂԱՄԱՍԸ «ՀԱՅԿԱԿԱՆ ԿԱՐԻՏԱՍ» ԲԱՐԵՍԻՐԱԿԱՆ ՀԱՍԱՐԱԿԱԿԱՆ ԿԱԶՄԱԿԵՐՊՈՒԹՅԱՆԸ ԱՆՀԱՏՈՒՅՑ ՕԳՏԱԳՈՐԾՄԱՆ  ՏՐԱՄԱԴՐԵԼՈՒ ՄԱՍԻՆ
(Զեկուցող ՝ Հ.ԳԱՍՊԱՐՅԱՆ)
ՔՎԵԱՐԿՈՒԹՅՈՒՆ  
կողմ – 33         
 դեմ –  0         
ձեռնպահ – 0

ՈՐՈՇԵՑԻՆ.
Հայաստանի Հանրապետության Շիրակի մարզի Գյումրի համայնքի սեփականությունը հանդիսացող  Ֆորալբերգ փողոց  N 2 հասցեի 1,0 (մեկ) հեկտար մակերեսով բնակավայրերի նպատակային նշանակության հասարակական կառուցապատման գործառնական նշանակության  հողամասը  99 (ինսունինը) տարի ժամկետով անհատույց օգտագործման տրամադրել «Հայկական Կարիտաս» բարեսիրական հասարակական կազմակերպությանը` կրթամշակութային երիտասարդական կենտրոն կառուցելու նպատակով:
Որոշումն ընդունվեց

11.  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ ԱՎԱԳԱՆՈՒ  2017 ԹՎԱԿԱՆԻ ԴԵԿՏԵՄԲԵՐԻ  06-Ի  N 140-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ  ԿԱՏԱՐԵԼՈՒ  ՄԱՍԻՆ
(Զեկուցող ՝ Հ.ԳԱՍՊԱՐՅԱՆ)
ՔՎԵԱՐԿՈՒԹՅՈՒՆ  
կողմ – 32         
 դեմ –  0         
ձեռնպահ – 0
Քվեարկությանը չի մասնակցել «Գալա» խմբակցության անդամ Արման Գրիգորյանը:

ՈՐՈՇԵՑԻՆ.
1. Հայաստանի Հանրապետության Շիրակի մարզի Գյումրի համայնքի ավագանու 2017 թվականի դեկտեմբերի 06-ի «Հայաստանի Հանրապետության Շիրակի մարզի Գյումրի համայնքի սեփականությունը հանդիսացող   հողամասերն աճուրդով օտարելու և աճուրդի մեկնարկային գներ ու պայմաններ հաստատելու մասին» N 140-Ն որոշմամբ հաստատված հավելվածում կատարել հետևյալ  փոփոխությունները`
1. 9-րդ  տողի 6-րդ սյունակի 1 450 000 թիվը փոխարինել 900 000 թվով,
1. 10-րդ տողի 4-րդ սյունակի «հասարակական» բառը փոխարինել «բնակելի» բառով:
 2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
Որոշումն ընդունվեց

12. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ ՍԵՓԱԿԱՆՈՒԹՅՈՒՆ  ՀԱՆԴԻՍԱՑՈՂ ԱՌԱՆՁՆԱՑՎԱԾ  ՀՈՂԱՄԱՍԵՐԸ ՄՐՑՈՒՅԹՈՎ ԿԱՌՈՒՑԱՊԱՏՄԱՆ ԻՐԱՎՈՒՆՔՈՎ ՏՐԱՄԱԴՐԵԼՈՒ ԵՎ ՀՈՂԱՄԱՍԵՐԻ ՎԱՐՁԱՎՃԱՐՆԵՐԻ ՄԵԿՆԱՐԿԱՅԻՆ ՉԱՓԵՐ  ՍԱՀՄԱՆԵԼՈՒ ՄԱՍԻՆ
(Զեկուցող ՝ Հ.ԳԱՍՊԱՐՅԱՆ)
ՔՎԵԱՐԿՈՒԹՅՈՒՆ  
կողմ – 32         
 դեմ –  0         
ձեռնպահ – 0
Քվեարկությանը չի մասնակցել «Գալա» խմբակցության անդամ Արման Գրիգորյանը:

ՈՐՈՇԵՑԻՆ.
Գյումրի համայնքի սեփականություն հանդիսացող,  առանձնացված հողամասերը  տրամադրել մրցույթով կառուցապատման իրավունքով և սահմանել հողամասերի վարձավճարների մեկնարկային չափերը՝ համաձայն հավելվածի:
Որոշումն ընդունվեց

13.  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ ԱՎԱԳԱՆՈՒ 2017 ԹՎԱԿԱՆԻ ԴԵԿՏԵՄԲԵՐԻ 06-Ի N 145-Ա  ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ
(Զեկուցող ՝ Հ.ԳԱՍՊԱՐՅԱՆ)
ՔՎԵԱՐԿՈՒԹՅՈՒՆ  
կողմ – 33         
 դեմ –  0         
ձեռնպահ – 0

ՈՐՈՇԵՑԻՆ.
1. Հայաստանի Հանրապետության Շիրակի մարզի Գյումրի համայնքի ավագանու 2017 թվականի դեկտեմբերի 06-ի «Հայաստանի Հանրապետության Շիրակի մարզի Գյումրի համայնքի Գարեգին Նժդեհ փողոցի N 2/20 հասցեի հողամասը Հայաստանի Հանրապետությանը նվիրաբերելու մասին»  N 145-Ա որոշման մեջ կատարել  հետևյալ փոփոխությունը.                                                       
1. վերնագրում և որոշման մեջ «նվիրաբերել»  բառը  փոխարինել «նվիրել» բառով:
1. Սույն որոշումն ուժի մեջ է մտնում ընդունմանը հաջորդող օրվանից:
Որոշումն ընդունվեց

14.  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՔԱՂԱՔՈՒՄ ՆՈՐ ԿԱՌՈՒՑՎՈՂ (ՎԵՐԱԿԱՌՈՒՑՎՈՂ, ՎԵՐԱՆՈՐՈԳՎՈՂ) ՇԵՆՔԵՐԻ ԵՎ ՇԻՆՈՒԹՅՈՒՆՆԵՐԻ ՏԱՆԻՔՆԵՐԻ ՄԻԱՍՆԱԿԱՆ ՊԱՀԱՆՋՆԵՐ ՍԱՀՄԱՆԵԼՈՒ ՄԱՍԻՆ
(Զեկուցող ՝ Հ.ԳԱՍՊԱՐՅԱՆ)
ՔՎԵԱՐԿՈՒԹՅՈՒՆ  
կողմ – 29         
 դեմ –  4 (Լ.Բարսեղյան, Ք.Մկրտչյան, Ա.Գրիգորյան, Ա.Վարդանյան)         
ձեռնպահ – 0

ՈՐՈՇԵՑԻՆ.
1. Սահմանել Հայաստանի Հանրապետության Շիրակի մարզի Գյումրի քաղաքում նոր կառուցվող (վերակառուցվող, վերանորոգվող) շենքերի և շինությունների տանիքների նախընտրելի գույները համաձայն ուղեցույցի:
1. Ընդունել ի գիտություն, որ ուղեցույցով Գյումրի քաղաքի համար նախատեսված են.
     RGB     148-54-52             99-36-35               52-47-36
     RAL      3001                     3013                     6022
ծածկագրով գույները:
Որոշումն ընդունվեց

15.  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ՂԱՐՍԻ ԽՃՈՒՂԻ N 2/7 ՀԱՍՑԵԻ ՀՈՂԱՄԱՍԻ ՆԿԱՏՄԱՄԲ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆ ՕԳՏԱԳՈՐԾՄԱՆ ԻՐԱՎՈՒՆՔԸ ԴԱԴԱՐԵՑՆԵԼՈՒ ԵՎ ՀՈՂԱՄԱՍԸ ՕԳՏԱԳՈՐԾՈՒՄԻՑ ՀԵՏ ՎԵՐՑՆԵԼՈՒ  ՄԱՍԻՆ
(Զեկուցող ՝ Հ.ԳԱՍՊԱՐՅԱՆ)
ՔՎԵԱՐԿՈՒԹՅՈՒՆ  
կողմ – 33         
 դեմ –  0         
ձեռնպահ – 0

ՈՐՈՇԵՑԻՆ.
1. Դադարեցնել Հայաստանի Հանրապետության պաշտպանության նախարարության հողօգտագործման իրավունքը  Գյումրի համայնքի սեփականություն հանդիսացող Ղարսի խճուղի  N 2/7 հասցեի  հողամասի նկատմամբ և հողամասը հետ վերցնել օգտագործումից:
1. Առաջարկել Գյումրի համայնքի ղեկավարին՝ օրենքով սահմանված կարգով, իրեն վերապահված իրավասությունների շրջանակներում իրականացնել որոշման 1-ին կետում նշված հողամասը հետ վերցնելու գործընթացը և հողամասի նկատմամբ համայնքի իրավունքները ներկայացնել պետական գրանցման:
Որոշումն ընդունվեց

16.  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ ԹՎՈՎ 11 (ՏԱՍՆՄԵԿ) ՀԱՄԱՅՆՔԱՅԻՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻՆ ԴՐԱՄԱԿԱՆ ՄԻՋՈՑՆԵՐ ՀԱՏԿԱՑՆԵԼՈՒ ՄԱՍԻՆ
(Զեկուցող ՝ Մ.ՂԱԶԱՐՅԱՆ)
ՔՎԵԱՐԿՈՒԹՅՈՒՆ  
կողմ – 33         
 դեմ –  0         
ձեռնպահ – 0

ՈՐՈՇԵՑԻՆ.
1. Գյումրի համայնքի թվով 11 (տասնմեկ) համայնքային ոչ առևտրային կազմակերպություններին (այսուհետ՝ կազմակերպություններ)  հատկացնել 6.365.000 (վեց միլիոն երեք հարյուր վաթսունհինգ հազար) Հայաստանի Հանրապետության դրամ, կազմակերպություններում շինվերանորոգման աշխատանքներ կատարելու համար շինարարական նյութեր ձեռք բերելու նպատակով` համաձայն հավելվածի:
2.Հանձնարարել Գյումրու համայնքապետարանի աշխատակազմի ֆինանսատնտեսագիտական բաժնի պետին՝ սույն որոշման 1-ին կետում նշված գումարի հատկացումը կատարել Գյումրի համայնքի 2018 թվականի բյուջեի 8/1/1 գործառական դասակարգման (4819) «Նվիրատվություն այլ շահույթ չհետապնդող կազմակերպություններին» տնտեսագիտական դասակարգման հոդվածից՝ օրենքով սահմանված կարգով:
Որոշումն ընդունվեց

17.  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔՈՒՄ ԱՂԲԱՀԱՆՈՒԹՅԱՆ ՎՃԱՐ ՎՃԱՐՈՂՆԵՐԻ ՀԱՇՎԱՌՄԱՆ, ԱՂԲԱՀԱՆՈՒԹՅԱՆ ՎՃԱՐԻ ՀԱՇՎԱՐԿՄԱՆ, ԻՆՉՊԵՍ ՆԱԵՎ ԱՅԴ ՎՃԱՐԻ ԳԱՆՁՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ
(Զեկուցող ՝ Ս.ՋԱՆՈՅԱՆ)
ՔՎԵԱՐԿՈՒԹՅՈՒՆ  
կողմ – 33         
 դեմ –  0         
ձեռնպահ – 0

ՈՐՈՇԵՑԻՆ.
1.Հաստատել Հայաստանի Հանրապետության Շիրակի մարզի Գյումրի համայնքում աղբահանության վճար վճարողների հաշվառման, աղբահանության վճարի հաշվարկման, ինչպես նաև այդ վճարի գանձման կարգը՝ համաձայն հավելվածի: 
2. Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
Որոշումն ընդունվեց

18.ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐՈՒ ՀԱՄԱՅՆՔԱՊԵՏԱՐԱՆԻ ԱՇԽԱՏԱԿԱԶՄԻ ԹՎՈՎ 16 ( ՏԱՍՆՎԵՑ) ԲԱԺԻՆՆԵՐԻ ԿԱՆՈՆԱԴՐՈՒԹՅՈՒՆՆԵՐԸ ՀԱՍՏԱՏԵԼՈՒ ՄԱՍԻՆ
(Զեկուցող ՝ Հ.ՍՈՒԼԹԱՆՅԱՆ)
ՔՎԵԱՐԿՈՒԹՅՈՒՆ  
կողմ – 33         
 դեմ –  0         
ձեռնպահ – 0

ՈՐՈՇԵՑԻՆ.
   1.Հաստատել Հայաստանի Հանրապետության Շիրակի մարզի Գյումրու համայնքապետարանի աշխատակազմի  թվով  16 (տասնվեց) բաժինների կանոնադրությունները՝  համաձայն  NN  1-16  հավելվածների:
2.  Սույն որոշումն ուժի մեջ է մտնում ընդունմանը հաջորդող օրվանից
Որոշումն ընդունվեց

19. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՄԱՐՎՈՂ ԱՐԽԻՎԱՅԻՆ ՓԱՍՏԱԹՂԹԵՐԻ ՍԵՓԱԿԱՆՈՒԹՅԱՆ ԻՐԱՎՈՒՆՔԸ ՊԵՏԱԿԱՆ ՍԵՓԱԿԱՆՈՒԹՅԱՆ ՓՈԽԱՆՑԵԼՈՒ ՄԱՍԻՆ
(Զեկուցող ՝ Ռ.ԱՍԱՏՐՅԱՆ)
ՔՎԵԱՐԿՈՒԹՅՈՒՆ  
կողմ – 33         
 դեմ –  0         
ձեռնպահ – 0

ՈՐՈՇԵՑԻՆ.
1. Սեփականության իրավունքով պետական սեփականության փոխանցել Գյումրի համայնքի սեփականություն համարվող տեղական ինքնակառավարման մարմինների (համայնքի ավագանու և համայնքի ղեկավարի) կողմից 2008-2012 թվականների ընթացքում ընդունված իրավական ակտերը և դրանց հիմք համարվող նախագծերը (այսուհետ՝ արխիվային փաստաթղթեր):
1. Հանձնարարել Գյումրու համայնքապետարանի աշխատակազմի.
1. քարտուղարին՝
ա. ապահովել արխիվային փաստաթղթերի փոխանցման գործընթացի իրականացումը՝ համապատասխան պայմանագիր (այսուհետ՝ պայմանագիր) կնքելով «Հայաստանի ազգային արխիվ» պետական ոչ առևտրային կազմակերպության հետ.
1. ֆինանսատնտեսագիտական բաժնի պետին՝           
             ա.  պայմանագրի կատարման  արդյունքում ծագած վճարային պարտավորությունները  իրականացնել Գյումրի համայնքի 2018 թվականի բյուջեի 1/1/1 գործառական դասակարգման (4239) «Ընդհանուր բնույթի այլ ծառայություններ» տնտեսագիտական դասակարգման հոդվածից՝ օրենքով սահմանված կարգով:
3.  Սույն որոշումն ուժի մեջ է մտնում ընդունմանը հաջորդող օրվանից:
Որոշումն ընդունվեց

20.  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ ՂԵԿԱՎԱՐԻՆ ԿԻՑ, ՀԱՍԱՐԱԿԱԿԱՆ ԿԱՐԳՈՎ ԳՈՐԾՈՂ ԹՎՈՎ 3 (ԵՐԵՔ) ԽՈՐՀՐԴԱԿՑԱԿԱՆ ՄԱՐՄԻՆՆԵՐԻ ԿԱԶՄԵՐԸ ՀԱՍՏԱՏԵԼՈՒ ՄԱՍԻՆ
(Զեկուցող ՝ Ռ.ԱՍԱՏՐՅԱՆ)
ՔՎԵԱՐԿՈՒԹՅՈՒՆ  
կողմ – 33         
 դեմ –  0         
ձեռնպահ – 0

ՈՐՈՇԵՑԻՆ.
1. Հաստատել Հայաստանի Հանրապետության Շիրակի մարզի Գյումրի համայնքի ղեկավարին կից, հասարակական կարգով գործող թվով 3 (երեք) խորհրդակցական մարմինների կազմերը՝ համաձայն NN 1, 2, 3 հավելվածների:
1. Սույն որոշումն ուժի մեջ է մտնում ընդունմանը հաջորդող օրվանից:
Որոշումն ընդունվեց

21.  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ  «ԿԵՆՏՐՈՆԱԿԱՆ  ԳՐԱԴԱՐԱՆ»  ՀԱՄԱՅՆՔԱՅԻՆ ՈՉ  ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ ԵՆԹԱԿԱՅՈՒԹՅԱՄԲ  ԳՈՐԾՈՂ «ԱՆԻ» ԳՐԱԴԱՐԱՆԻ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ ԳՈՒՅՔԸ  ԳՅՈՒՄՐՈՒ ԹԻՎ 11 ՀԻՄՆԱԿԱՆ ԴՊՐՈՑ ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆԸ  ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏՐԱՄԱԴՐԵԼՈՒ ՄԱՍԻՆ
(Զեկուցող ՝ Ա.ՄԿՐՏՉՅԱՆ)
ՔՎԵԱՐԿՈՒԹՅՈՒՆ 
 
կողմ – 28         
 դեմ –  4      (Ա.Բադեյան, Ս.Աստոյան, Ա.Խաչատրյան, Ռ.Սարգսյան)    
ձեռնպահ – 1 (Ա.Մխիթարյան)

ՈՐՈՇԵՑԻՆ.
1. Կազմակերպության ենթակայությամբ գործող «Անի»  գրադարանի սեփականություն հանդիսացող 13.567 (տասներեք հազար հինգ հարյուր վաթսունյոթ) գրքային միավոր կազմող գույքը (այսուհետ՝ գույք)  անհատույց օգտագործման իրավունքով, 15 տարի ժամկետով տրամադրել Գյումրու թիվ 11 հիմնական  դպրոց պետական ոչ առևտրայաին կազմակերպությանը:
2.Հանձնարարել Գյումրու  համայնքապետարանի մշակույթի և երիտասարդության հարցերի բաժնի պետին՝ կազմակերպել և իրականացնել գույքի հանձման և ընդունման գործընթացը՝ օրենքով սահմանված կարգով: 
3. Սույն որոշումն ուժի մեջ է մտնում ընդունմանը հաջորդող օրվանից:

Որոշումն ընդունվեց

22.  «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ ԱԶԱՏ ՇԻՇՅԱՆԻ ԱՆՎԱՆ ԹԻՎ 6 ԵՐԱԺՇՏԱԿԱՆ ԴՊՐՈՑ» ՀԱՄԱՅՆՔԱՅԻՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ ՏՆՕՐԵՆԻ ԺԱՄԱՆԱԿԱՎՈՐ ՊԱՇՏՈՆԱԿԱՏԱՐ ՀԱՐՈՒԹՅՈՒՆ ԱՆՈՒՇԱՎԱՆԻ ԱՍԱՏՐՅԱՆԻՆ ԶԲԱՂԵՑՐԱԾ ՊԱՇՏՈՆԻՑ ԱԶԱՏԵԼՈՒՆ ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ
(Զեկուցող ՝ Ա.ՄԿՐՏՉՅԱՆ)
ՔՎԵԱՐԿՈՒԹՅՈՒՆ  
կողմ – 29         
 դեմ –  0         
ձեռնպահ – 4 (Լ.Բարսեղյան, Ք.Մկրտչյան, Ա.Գրիգորյան, Ա.Վարդանյան)

ՈՐՈՇԵՑԻՆ.
1. Տալ համաձայնություն՝ Հարություն Անուշավանի Ասատրյանին «Հայաստանի Հանրապետության Շիրակի մարզի Գյումրի համայնքի Ազատ Շիշյանի անվան թիվ 6 երաժշտական դպրոց» համայնքային ոչ առևտրային կազմակերպության տնօրենի ժամանակավոր պաշտոնակատարի պաշտոնից ազատելուն:
1. Առաջարկել Գյումրի համայնքի ղեկավարին՝ սույն որոշումն ուժի մեջ մտցնելուց հետո հնգօրյա ժամկետում ընդունել համապատասխան իրավական ակտ՝ օրենքով սահմանված կարգով:
1. Սույն որոշումն ուժի մեջ է մտնում ընդունմանը հաջորդող օրվանից:
Որոշումն ընդունվեց

23.  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ   ԱՎԱԳԱՆՈՒ  ՀԵՐԹԱԿԱՆ ՉՈՐՐՈՐԴ ՆՍՏԱՇՐՋԱՆԻ ԵՐԿՐՈՐԴ  ՆԻՍՏԻ  ՕՐԸ  ՍԱՀՄԱՆԵԼՈՒ ՄԱՍԻՆ
(Զեկուցող ՝ Ս.ԲԱԼԱՍԱՆՅԱՆ)
ՔՎԵԱՐԿՈՒԹՅՈՒՆ  
կողմ – 33         
 դեմ –  0         
ձեռնպահ – 0

ՈՐՈՇԵՑԻՆ.
Գյումրի համայնքի ավագանու հերթական չորրորդ նստաշրջանի երկրորդ նիստի օր սահմանել  2018 թվականի  մարտի 19-ը:
Որոշումն ընդունվեց

